
Mentransformasikan Malaysia 
Negara perlu sepenuh komitmen kepada Program Transformasi Kerajaan 
Oleh Ridzuan Yop 
bhnews@bharian.com.my 

M ALAYSIA kini ber-
ada di persimpa-
ngan.Pada 1991, ke-

rajaan menzahirkan azam 
bagi mencapai Wawasan 2020 
untuk menjadi negara maju 
menjelang tempoh itu de-
ngan matlamat pembangu-
nan yang merangkumi aspek 
ekonomi, kerohanian, poli-
tik, sosial, psikologikal dan 
kebudayaan. 

Sejak itu, kerajaan meng-
hadapi pelbagai keadaan per-
sekitaran global yang men-
cabar - krisis kewangan Asia 
1997, wabak Sindrom Perna-
fasan Akut Teruk (S ARS) dan 
sepanjang 18 bulan kebela-

kangan ini pula, krisis ke-
wangan dan kemerosotan 
ekonomi global. 

Berikutan itu, perubahan 
asas perlu dilakukan dalam 
pelbagai aspek bukan saja da-
lam prestasi ekonomi, malah 
penyampaian perkhidmatan 
awam yang memperkukuh-
kan keupayaan kita bagi 
membangunkan ekonomi. 

Antara isu penting lain 
adalah menangani jenayah, 
rasuah, kemiskinan, kualiti 
sistem pendidikan dan infra-
struktur di bandar dan luar 
bandar. Apa yang dipertaruh-
kan bagi mencapai cita-cita 
itu adalah kesejahteraan rak-
yat. 

Yang penting adalah per-
kongsian dan amanah antara 

rakyat dan kerajaan serta 
perkongsian yang berjaya 
membuahkan pelbagai hasil 
sejak merdeka. Negara juga 
perlu memperbaharui ama-
nah dan perkongsian itu dan 
menyampaikan hasil yang le-
bih besar pada tahap yang 
lebih tinggi. 

Bagi menghadapi segala 
cabaran itu, negara memer-
lukan sepenuh komitmen ke-
pada Program Transformasi 
Kerajaan (GTP), selaras de-
ngan prinsip IMalaysia, Rak-
yat Didahulukan, Pencapa-
ian Diutamakan. 

Berikutan itu, Pelan Hala 
Tuju GTP memperincikan 
objektif, keberhasilan dan set 
tindakan permulaan dalam 
bidang yang dikenal pasti se-

bagai Bidang Keberhasilan 
Utama Negara (NKRA) dan 
Bidang Keberhasilan Utama 
Kementerian (MKRA) de-
ngan fokus yang khusus pada 
2010. 

Kerajaan sedar rakyat su-
dah tidak sabar untuk melihat 
keberhasilan walaupun sum-
ber yang ada adalah terhad 
dan pelbagai idea baru amat 
diperlukan dan pada masa sa-
ma kerajaan tidak mempu-
nyai semua jawapannya. 

Justeru, suatu kaedah atau 
enjin transformasi akan di-
gunakan bermula dengan 
proses pencarian idea ter-
baik dan kemudian melang-
kah dengan pantas ke arah 
pelaksanaannya. 

Namun, GTP tidak kom-

prehensif, muktamad mahu-
pun statik. Walaupun, sasa-
ran pelan tidak akan beru-
bah, inisiatif yang mewakili 
set adalah tindakan permu-
laan untuk kerajaan menca-
pai sasaran. 

Semua inisiatif itu akan di-
perhalusi berdasarkan pen-
capaian pelaksanaan di pe-
ringkat akar umbi dan di-
nilai secara berkala serta 
mengumumkan laporan ke-
majuan berbanding sasaran 
semasa dalam suku tahun 
pertama pada setiap tahun. 

Sehubungan itu, kerajaan 
akan sentiasa menyatakan 
sebarang tindakan baru yang 
akan diambil demi memper-
tingkatkan prestasi selaras 
dengan pengenalan GTP. 

MATLAMAT IMalaysia adalah untuk menjadikan Malaysia lebih berdaya maju, produktif dan berdaya saing. 

B AGI merealisasikan 
Wawasan 2020, cabaran 

kerajaan adalah memasti-
kan matlamat ekonomi dan 
sosial yang tinggi dicapai 
pada 2020, merangkumi sem-
bilan aspek iaitu ekonomi, 
politik, sosial, kerohanian, 
psikologi dan kebudayaan. 

Malah, sebaik kerajaan 
mengumumkan Wawasan 
2020, negara sebenarnya Su-
dan maju dan mara ke ha-
dapan dan peningkatan pem-
bangunan manusia serta 
kuali t i hidup dibuktikan 
apabila sepanjang dua dekad 
lalu, taraf kehidupan me-
ningkat secara signifikan. 

Kerajaan turut mening-
katkan kualiti perkhidma-
tan awam dengan perubahan 
persekitaran selaras tuntu-
tan rakyat. 

Namun, walaupun menca-
pai kemajuan, matlamat pen-
capaian aspirasi Wawasan 
2020 sememangnya menca-
bar. Apatah lagi kadar per-
tumbuhan ekonomi negara 
sudah menurun dan menun-
jukkan tanda-tanda 'perang-
kap pendapatan sederhana'. 

Oleh itu dalam 10 tahun 
akan datang negara perlu 
mencapai kadar pertumbu-
han tahunan secara kasar la-
pan peratus bagi mencapai 

status negara maju pada 
2020. 

Malaysia mempunyai ru-
ang memperbaiki prestasi da-
lam aspek sosial, tetapi ne-
gara kini berada dalam si-
tuasi fiskal yang mencabar 
dan perlu mengurangkan per-
belanjaan kerajaan, disam-
ping meningkatkan prestasi. 

Walaupun ada pelbagai ke-
kangan bagi mencapai Wa-
wasan 2020, ia dapat diha-
rungi dengan dedikasi dan 
kerjasama antara kerajaan 
dan rakyat. Demi menangani 
cabaran itu, kerajaan mem-
perkenalkan prinsip 1Malay-
sia, Rakyat Didahulukan 

Pencapaian Diutamakan. 
Perpaduan di kalangan 

rakyat Malaysia adalah pra-
syarat bagi mencapai aspi-
rasi Wawasan 2020 dengan 
memastikan keadilan kepa-
da semua sebagai intipati 
1Malaysia. 

Rakyat Didahulukan de-
ngan memberi fokus kepada 
kemahuan dan keperluan 
mereka, manakala memasti-
kan pencapaian diutamakan 
melalui ketelusan dan aka-
untabiliti, selain anjakan pa-
radigma kepada kerajaan 
untuk meningkatkan tahap 
ketelusan dan kebertang-
gungjawaban. 

Perpaduan 
bina negara 
produktif, 
berdaya saing 

M ALAYSIA memilih 
konsep perpaduan 

dalam kepelbagaian dan 
keterangkuman (inklusif) 
dan pada masa sama me 
mastikan kesaksamaan 
untuk semua dalam me-
wujudkan kesatuan dan 
perpaduan rakyat pelba-
gai agama dan budaya. 

Konsep yang diperku-
kuhkan dalam Perlemba-
gaan itu membawa mak-
sud rakyat menerima ke-
pelbagaian etnik, agama 
serta kepercayaan dan 
harus saling hormat 
menghormati serta dan 
saling menerimanya se-
bagai sebuah asas keper-
cayaan dan kesepaduan 
yang kukuh. 

Misi perpaduan bukan 
sekadar demi keharmoni-
an dan hubungan baik 
semata-mata, sebaliknya 
yang penting ialah pem-
binaan sebuah negara 
Malaysia yang produktif 
dan berdaya saing serta 
pencapaian Wawasan 
2020. 

Penerimaan terhadap 
keterangkuman, berban-
ding dengan negara pel-
bagai kaum dan agama 
yang lain, berupaya me-
ngekalkan keamanan 
dan keharmonian meski-
pun pada masa tertentu 
ada yang berbeza dan 
perbezaan daripada su-
dut persepsi serta inter-
pretasi yang menimbul-
kan konflik terutama isu 
yang membabitkan aga-
ma, bahasa dan budaya 
yang boleh menjadi 
amat emosional dan sen-
sitif. 

Matlamat 1 Malaysia 
adalah untuk menjadikan 
Malaysia lebih berdaya 
maju, produktif dan ber-
daya saing dengan ke-
muncaknya sebuah nega-
ra yang hebat agar setiap 
warga melihat dirinya ter-
lebih dulu sebagai rakyat 
Malaysia dan kemudian 
barulah melihat dirinya 
berdasarkan bangsa, aga-
ma, kawasan geografi 
dan latar belakang sosial. 

Prinsip 1 Malaysia juga 
dijalin dalam struktur 
ekonomi, politik dan so-
sial masyarakat. Prinsip 
Rakyat Didahulukan ber-
makna, kerajaan akan 
memberi tumpuan kepa-
da perkara yang dikehen-
daki dan diperlukan rak-
yat dengan pelbagai 
sumber yang terhad da-
lam usaha kerajaan me-
ngimbangi isu jangka 
pendek dengan mem-
buat pelaburan jangka 
panjang. 

Pastikan 
matlamat 
ekonomi, 
sosial 
dicapai 
pada 2020 

PEMANTAUAN menerusi CCTV antara inisiatif polis perangi jenayah. 

Usaha perangi jenayah 
Lima jenis inisiatif disenarai pendek untuk capai sasaran 
Oleh Mohd Anwar Patho 
Rohman 
bhnews@bhanan.com.my 

J ENAYAH menjejaskan 
semua rakyat tanpa 
mengira bangsa, aga-

ma, jantina mahupun taraf 
pendapatan. Demi melindu-
ngi rakyat Malaysia daripa-
da jenayah, Kementerian Da-
lam Negeri (KDN) menetap-
k a n s a s a r a n t i n g g i 
mengurangkan jenayah se-
cara ketara. 

Ini bagaimanapun memer-
lukan usaha sama semua 
agensi penguat kuasa un-
dang-undang dan kerjasama 
masyarakat. 

Kadar jenayah indeks di 
negara ini meningkat kese-
luruhannya daripada 746 kes 
bagi setiap 100,000 penduduk 
pada 2006 kepada 767 pada 
2007 dan meningkat sehingga 
tiga peratus pada 2008. 

Justeru, KDN bercadang 
untuk mencapai pengura-
ngan sekurang-kurangnya li-
ma peratus dalam jenayah in-
deks setiap tahun untuk tiga 
tahun akan datang. 

Jenayah jalanan menjadi 
keutamaan, maka KDN men-
sasarkan keberhasilan lebih 
cepat iaitu pengurangan se-
hingga 20 peratus jenayah ja-
lanan menjelang Disember 
2010. 

Secara khusus, tumpuan 
jenayah jalanan ialah ragut, 
samun tanpa senjata api dan 
samun berkumpulan kerana 
jenayah ini bersifat trauma-
tik dan mempunyai kesan 

Tindakan bersama antara keseluruhan sistem 
keadilan adalah perlu untuk membawa 
perbezaan nyata 

mendalam terhadap mangsa. 
KDN turut mensasarkan 

mengurangkan jenayah in-
deks keseluruhan termasuk 
kecurian kereta, pecah ru-
mah dan curi motosikal yang 
menyumbang 56 peratus da-
ripada keseluruhan kes je-
nayah dilapor. 

KDN menyenarai pendek 
lima jenis inisiatif untuk 
mencapai sasaran ini: 

• Mengamalkan pengawa-
san terhadap kecurian mo-
tosikal, kereta dan pecah ru-
mah 

• Mempertingkat ciri-ciri 
keselamatan untuk motosi-

kal, kereta dan rumah 
• Menggalakkan premium 

insurans berkadar 
• Menghapuskan bengkel 

haram 
• Meningkatkan kebole-

han mendapat dan menggu-
nakan peranti capaian mu-
dah alih 

Setiap tahun kira-kira 
35,000 jenayah jalan dilapor-
kan, membabitkan kira-kira 
17 peratus daripada indeks 
jenayah negara. 

Bagi menangani jenayah 
jalanan, kerajaan melancar-
kan empat inisiatif, iaitu: 

• Kehadiran polis di mana-
mana 

• Memasang kamera litar 
tertutup (CCTV) di kawasan 
panas 

• Mewujudkan mahka-
mah khas bagi jenayah ja-
lanan 

• Mengenakan hukuman 
khidmat masyarakat untuk 
mencegah kesalahan beru-
lang. 

Untuk itu, kerajaan akan 
mewujudkan kerjasama an-
tara polis, pihak berkuasa 
tempatan (PBT), Agensi An-
t i d a d a h K e b a n g s a a n 
(AADK). 

Ia termasuk memperbaiki 
program pemulihan dalam 
penjara dan memperkenal-
kan program penempatan 
semula selepas dibebaskan, 
mengubah program rawatan 
dan pemulihan dadah, me-
nyekat bekalan dadah psi-
kotropik dan memperting-
kat pemantauan orang kena 
pengawasan (OKP). 

Memastikan 
rakyat 
sentiasa 
rasa selamat 
TU JUAN utama kerajaan memperkenalkan Bidang 

Keberhasilan Utama Negara (NKRA) bagi Ke-
menterian Dalam Negeri (KDN) adalah memastikan 
rakyat sentiasa rasa selamat di negara ini. 

Untuk itu, kerajaan akan menggalakkan kehadiran 
polis di jalanan dengan menugaskan pegawai polis 
kanan untuk tugas rondaan, memastikan polis ber-
hubung dengan orang awam dan mengerah lebih 
ramai anggotanya ke kawasan panas. 

Selain itu, kerajaan merancang memperluaskan 
skim rondaan sukarela dan RakanCop serta beker-
jasama dengan persatuan penduduk. 

Semua ini bertujuan meningkatkan persepsi awam 
mengenai keselamatan menerusi konsep kesukare-
lawanan. 

Kerajaan juga akan meningkatkan komunikasi de-
ngan rakyat mengenai jenayah menerusi pelbagai 
saluran penyiaran dan media interaktif untuk me-
ngurangkan perasaan takut terhadap jenayah, mem-
babitkan diri secara langsung bersama polis. 

Bagi meningkatkan rasa selamat rakyat, kerajaan 
juga akan mempertingkatkan prestasi ke seluruh 
sistem keadilan jenayah dengan mewujudkan sebuah 
sistem keadilan jenayah lebih berkesan dan cekap 
supaya pesalah dihukum sewajarnya. 

Kerajaan juga akan melancarkan inisiatif untuk 
mendapatkan kerjasama semua agensi keadilan je-
nayah utama dalam menyelesaikan kes tertunggak 
dan menghadapkan lebih ramai pesalah jenayah ke-
kerasan ke mahkamah pada kadar segera. 

Pada masa sama, kepuasan awam terhadap prestasi 
polis akan menyemai rasa bangga dan keazaman baru 
dalam pasukan polis serta membantu meningkatkan 
keyakinan. 

KDN juga mensasarkan untuk menambah bilangan 
pesalah jenayah kekerasan yang dihadapkan ke mah-
kamah dengan menggariskan sembilan inisiatif ia-
itu: 

• Mengurangkan nisbah pegawai penyiasat dengan 
kertas siasatan kepada 1:5 sebulan 

• Memajukan prosedur operasi standard 
• Mempertingkat kerjasama Polis Diraja Malaysia 

(PDRM) dan Jabatan Peguam Negara 
• Mempercepatkan pindaan Kanun Acara Jena-

yah 
• Membenarkan pegawai pendakwa khas untuk 

perbicaraan dan penyiapan kertas siasatan 
• Menubuhkan Pasukan Petugas Khas 
• Menambah lebih banyak mahkamah untuk mem-

bicarakan kes jenayah kekerasan 
• Memperkembangkan sistem transkripsi dan ra-

kaman mahkamah 
• Menambahbaik pengurusan saksi 
Disamping itu bagi menambahkan kepuasan awam 

kepada polis, kerajaan menggariskan 10 inisiatif ia-
itu: 

• Melaksanakan tindak balas pertama dengan 
menggunakan motosikal 

• Memberikan khidmat kaunseling 
• Membenarkan orang awam melaporkan kejadian 

jenayah kepada polis peronda. 
• Mempercepatkan gabungan Sistem Pelaporan 

Polis (PRS) dan Sistem Pelaporan Kemalangan 
(Cars) 

• Membentuk pasukan Jabatan Siasatan Jenayah 
(CID) di balai polis terpilih 

• Mempercepatkan pengawaman pasukan polis 
• Menambahkan tenaga kerja sedia ada dengan 

polis bantuan 
• Menambahkan kesejahteraan polis 
• Menerbitkan liga jadual balai 
• Menjalankan tinjauan bebas untuk menilai ke-

puasan awam 

• Menggalakkan kesedaran awam mengenai 
pencegahan jenayah di kalangan rakyat 

• Mempertingkatkan kehadiran polis secara 
ketara di kawasan-kawasan panas berlakunya 
jenayah 

• Mengekalkan rekod perinci pesalah supaya 
mudah mengenai pasti pesalah bendang 

• Membimbing hukuman tahanan majistret 

• Memperbaiki hubungan kerja antara polis dan 
pihak pendakwaan 

• Mengasingkan jalan masuk ke mahkamah bagi 
pesalah, mangsa dan saksl 

• Menambahbaik kesegeraan serta daya 
pemprosesan kes (misalnya perbicaran 
berkumpulan) 

• Memperbaiki program pemulihan dalam penjara 
untuk mengurangkan kecenderungan kesalahan 
berulang 

• Mempertingkatkan penyeliaan dan penempatan 
semula selepas keluar dari penjara 

• Mewujudkan hubungan kepada peluang 
pekerjaan 

Program Transformasi Kerajaan 

Sembilan inisiatif tangani rasuah 
Pelan transformasi kerajaan janjikan perubahan dalam tempoh tiga tahun 
Oleh Magendran Rajagopal 
magendran@bharian.com.my 

K EMEROSOTAN pres-
tasi negara dalam ke-
dudukan Indeks Per-

sepsi Rasuah (CPI) terbitan 
Transparency International 
(TI) iaitu di tangga ke-56 ta-
hun lalu, berbanding ke-23 
pada 1995, mendorong kera-
jaan menampilkan sembilan 
inisiatif di bawah Pelan Hala 
Tuju Program Transformasi 
Kerajaan bagi menangani ge-
jala itu. 

Inisiatif pertama adalah 
memantapkan tahap pematu-
han badan pengawal selia 
dan penguat kuasa agensi ke-
rajaan, terutama Polis Diraja 
Malaysia (PDRM), Jabatan 
Imigresen, Jabatan Pengang-
kutan Jalan (JPJ) dan Kas-
tam D i r a j a M a l a y s i a 
(KDRM), sehingga memenu-
hi piawaian amalan terbaik 
peringkat global. 

Tumpuan kedua mengu-
rangkan pengeluaran surat 
sokongan kementerian atau 
ahli politik, secara berpe-
ringkat. 

Bagi mengekang budaya su-
rat sokongan itu, inisiatif ke-
tiga membuat ketetapan men-
dedahkan butiran kontrak 
perolehan kerajaan bagi me-
ningkatkan ketelusan dan pe-
ngawasan awam bermula pe-
ringkat pengeluaran tender 
sehingga pelaksanaan projek. 

Skandal Zon Bebas Pela-
buhan Klang (PKFZ) dan La-
poran Ketua Audit Negara 
2009 mengenai pembelian 
komputer r iba berharga 
RM42,320 oleh sebuah kolej 
kerajaan, menjadi asas me-
laksanakan inisiatif ketiga. 

Sebagai pemangkin kepa-
da usaha itu, inisiatif keem-
pat merangkumi kaedah me-

Inisiatif tangani rasuah 
• Memantapkan tahap pematuhan badan 

pengawal selia dan penguat kuasa agensi 
kerajaan 
•Mengurangkan pengeluaran surat sokongan 

kementerian atau ahli politik 
• Mendedahkan butiran kontrak perolehan 
kerajaan bagi meningkatkan ketelusan dan 
pengawasan awam 
• Menguatkuasa undang-undang politik sedia 
ada dan menjalankan kajian mengubah suai 
pembiayaan politik 
• Oasar tolak ansur sifar dengan disokong 
rangka kerja perlindungan pemberi maklumat 
yang kukuh 

•Menggariskan pembaharuan dan pengukuhan 
kebebasan institusi utama menerusi undang-
undang selain menubuhkan Jawatankuasa Khas 
Parlimen memantau kecekapan pendakwaan 
Jabatan Peguam Negara. 
• Mengetengahkan kesungguhan untuk 

menyelesaikan pendakwaan kes rasuah dalam 
tempoh satu tahun 

•Keupayaan pengendalian kes mahkamah 
ditingkatkan menerusi pelantikan Timbalan 
Pendakwa Raya (DPP) tambahan dan penubuhan 
mahkamah khas rasuah 

•Mengesyorkan pengwujudan pangkalan data 
pesalah rasuah dengan hasrat menamakan dan 
memalukan mereka di khalayak umum 

nguatkuasa undang-undang 
politik sedia ada dan men-
jalankan kajian bagi mengu-
bah suai pembiayaan politik 
dengan memperkenalkan 
pendekatan lebih holistik, 
termasuk mengehadkan ka-
dar derma. 

Inisiatif kelima pula me-
ngumumkan dasar tolak an-
sur sifar dengan disokong 
rangka kerja perlindungan 
pemberi maklumat yang ku-
kuh bagi memastikan saksi 
tidak rasa takut mendedah-
kan rasuah membabitkan pe-
gawai kanan kerajaan atau 

ahli politik. 
Keenam menggariskan 

pembaharuan dan penguku-
han kebebasan institusi uta-
ma menerusi undang-undang 
seperti Akta Suruhanjaya Pe-
lantikan Kehakiman (JAC) 
dan Akta Suruhanjaya Pen-
cegahan Rasuah 2009, selain 
menubuhkan Jawatankuasa 
Khas Parlimen bagi meman-
tau kecekapan pendakwaan 
yang dilakukan Jabatan Pe-
guam Negara. 

Inisiatif ketujuh mengete-
ngahkan kesungguhan un-
tuk menyelesaikan pendak-

waan kes rasuah dalam tem-
poh satu tahun, berbanding 
purata 8.5 tahun bagi satu kes 
sekarang, terutama memba-
bitkan kepentingan awam. 

Untuk itu, keupayaan pe-
ngendalian kes mahkamah 
akan ditingkatkan menerusi 
pelantikan Timbalan Pen-
dakwa Raya (DPP) tambahan 
dan penubuhan mahkamah 
khas rasuah. 

Inisiatif kesembilan menge-
syorkan pengwujudan pang-
kalan data pesalah rasuah de-
ngan hasrat menamakan dan 
memalukan mereka di khala-

yak umum sebagai pengajaran 
serta amaran kepada masya­
rakat, dalam usaha memban-
teras amalan rasuah. 

Pangkalan data awam itu 
juga berfungsi sebagai sum-
ber rujukan apabila individu 
berkenaan memohon kerja, 
terutama bagi kerjaya sen-
sitif yang membabitkan kua-
sa dan amanah. 

Pelan Hala Tuju Program 
Transformasi Kerajaan bagi 
membanteras rasuah turut 
menjanjikan perubahan 
yang boleh dilihat rakyat da-
lam tempoh tiga tahun. 

P ASUKAN Petugas Khas 
Pemudahcara Perniaga-

an (Pemudah) menganggar-
kan rasuah boleh menyebab-
kan 'kerugian' sehingga 
RM10 bilion setahun kepada 
kerajaan, dengan tiga sektor 
paling berisiko iaitu badan 
pengawal selia, perolehan ke-
rajaan dan rasuah besar, ter-
masuk rasuah politik. 

Justeru, Pelan Hala Tuju 
Program Transformasi Kera-
jaan adalah iltizam untuk 
meraih semula keyakinan 
rakyat terhadap agensi ke-
rajaan, terutama polis, Jaba-
tan Kastam, Jabatan Imigre-
sen dan Jabatan Pengangku-
tan Jalan (JPJ). 

Jabatan terbabit adalah 
agensi kerajaan yang mem-
punyai jumlah kes pertudu-
han yang paling banyak oleh 
Suruhanjaya pencegahan Ra-
suah Malaysia (SPRM), se-

Iltizam raih semula keyakinan rakyat 
lain menerima penilaian te-
rendah daripada orang ramai 
dan komuniti perniagaan. 

Kajian di Malaysia men-
dapati rasuah kerap berlaku 
apabila golongan tidak ber-
kuasa (orang ramai) yang 
memerlukan sesuatu, terde-
sak untuk mempengaruhi go-
longan berkuasa (pegawai 
kerajaan) menggunakan bu-
di bicara membuat keputu-
san itu. 

Bagi menangani salah gu-
na kuasa di kalangan kaki-
tangan jabatan terbabit, ke-
rajaan berikrar mengurang-
kan kerumitan dihadapi 
orang ramai ketika beruru-
san dengan sektor awam dan 
swasta, selain mewujudkan 
mekanisme kawal selia de-

ngan mengekalkan keanja-
lan. 

Bagi 2010, kerajaan mene-
tapkan sasaran meningkat-
kan pendakwaan berbanding 
penangkapan, selain menam-
bah kutipan cukai diperoleh 
semula daripada barangan 
yang diisytihar di bawah har-
ga sebenar, kepada RM21 juta 
berbanding hanya RM9 juta 
tahun lalu. 

R M 10 
j u t a 

Kerugian setahun kepada 
kerajaan akibat amalan rasuah 

Selain memperkasakan ke-
dudukan jabatan terbabit, 
usaha turut dipertingkatkan 
bagi mengekang amalan ra-
suah di kalangan kakita-
ngannya dengan mewujud-
kan suruhanjaya bebas, bagi 
memantau dan mengawal se-
l ia setiap jabatan. 

Kaedah penggiliran kerja 
yang baru bagi membante-
ras amalan rasuah turut di-
rangka untuk menghalang 
pegawai penguat kuasa 
membentuk jalinan kerjasa-
ma dengan pertubuhan je-
nayah selain mewujudkan 
carta liga prestasi bagi se-
mua pihak berkuasa tempa-
tan (PBT). 

Serentak itu, kerajaan juga 
bertekad mengurangkan ke-

tirisan dana diperuntukkan 
untuk pembangunan nasio-
nal dan perbelanjaan operasi 
selain mengurangkan pene-
muan audit salah urus per-
olehan di setiap kementeri-
an. 

Sehubungan itu, semua 
kontrak perolehan kerajaan 
didedahkan secara terperin-
ci laman web kementerian, 
agensi dan e-portal kerajaan, 
termasuk senarai projek per-
olehan dirancang, nama kon-
traktor yang berjaya, harga 
kontrak dan tempoh projek. 

Ketua Setiausaha atau Ke-
tua Pengarah setiap kemen-
terian bertanggungjawab 
memastikan maklumat per-
olehan terkini didedahkan 
kepada umum. 

Unit pematuhan 
di agensi 
kerajaan perlu 
dipertingkat 

U NIT pematuhan di ja-
batan atau agensi ke-

rajaan yang berisiko tinggi 
berlaku gejala rasuah di-
jangka dapat membawa 
perubahan ketara dari segi 
penguatkuasaan dan pem-
banterasan jenayah. 

Pelan Hala Tuju Program 
Transformasi Kerajaan bagi 
membanteras rasuah mela-
porkan unit pematuhan 
perlu dipertingkatkan di 
beberapa sektor, terutama 
jabatan polis seperti Jaba-
tan Siasatan Jenayah , Ja-
batan Siasatan Jenayah 
Perdagangan, Jabatan Nar-
kotik, Jabatan Keselamatan 
Dalam Negeri dan Jabatan 
Ketenteraman Awam. 

Selain itu, agensi pema-
tuhan di Bahagian Penguat-
kuasaan dan Kastam (Jaba-
tan Kastam), Bahagian Pe-
nguatkuasaan Pekerja 
Asing, Visa, Permit dan Pas-
port (Jabatan Iroigresen) 
serta Bahagian Penguatkua-
saan (Jabatan Pengangku-
tan) turut diperkasakan. 

Strategi kerajaan yang 
berlandaskan Barometer 
Rasuah Global 2009, mahu 
menukar persepsi umum 
yang meletakkan kakita-
ngan awam sebagai sektor 
kedua terbesar dilanda ra-
suah selepas parti politik. 

Bagi menjayakannya, ke-
rajaan sedia memperuntuk-
kan sumber sesuai untuk 
menubuhkan unit pematu-
han khusus setiap agensi 
penguatkuasaan. 

Gandingan tindakan me-
mantapkan unit pematu-
han dan meningkatkan ke-
telusan pemberian tender 
atau kontrak kerajaan di-
yakini dapat membanteras 
gejala rasuah. 

Sementara itu, bagi me-
ngekang rasuah dalam parti 
politik, kerajaan mengesyor-
kan ahli politik dan parti po-
litik diwajibkan mendedah-
kan sumber pembiayaan 
dan perbelanjaan masing-
masing selain memperketat-
kan penguatkuasaan Akta 
Pertubuhan 1966. 

Kerajaan mahu menang-
kis persepsi rakyat bahawa 
ahli politik jarang didakwa 
dengan memperkenalkan 
dasar tolak ansur sifar. 

Dasar pertama menegas-
kan tiada sesiapa pun me-
ngatasi undang-undang 
dan semua kes rasuah 
akan disiasat tanpa mengi-
ra kedudukan. 

Dasar kedua menjanjikan 
pendedahan sepenuhnya 
butiran pesalah yang bersa-
bit kesalahan didedahkan 
kepada umum sebagai tin-
dakan pencegahan, manaka-
la dasar ketiga menetapkan 
hukuman yang cepat dan 
keras untuk jenayah rasuah. 

mailto:magendran@bharian.com.my

Pencapaian 
pelajar 
dipert ingkat 
Sistem pendidikan negara 
diperkasa secara berterusan 
Oleh Nazura Ngah 
nazura@bharian. com.my 

K E M A J U A N membe-
rangsangkan sistem 
pendidikan negara 

untuk tempoh 50 tahun di 
samping kadar penyertaan 
peringkat menengah antara 
yang tertinggi berbanding 
negara membangun lain ti-
dak bermakna kerajaan ber-
puas hati dan tidak mem-
perbaiki keberhasilan pen-
didikan secara berterusan. 

Pendidikan penting untuk 
membina tenaga kerja ber-
daya saing kerana kualiti 
pendidikan mempunyai hu-
bungan langsung dengan per-
tumbuhan ekonomi negara 
dalam jangka panjang. 

Dalam tempoh berkenaan, 
kejayaan juga dicapai apabi-
la kadar literasi dewasa ada-

lah sebanyak 92 peratus ma-
nakala kadar penyertaan pe-
ringkat rendah pula berada 
pada tahap universal. 

Bagaimanapun, perlu di-
akui jurang perbezaan keber-
hasilan antara pelajar di Ma-
laysia masih meluas, misal-
nya 20 peratus pelajar gagal 
mencapai tahap minimum 
Trends in International Ma-
thematics and Science Study 
(TIMSS) dalam mata pelaja-
ran Matematik dan Sains 

pada 2007, berbanding hanya 
lima hingga tujuh peratus 
pada 2003. 

Bagi memastikan negara 
tidak terus ketinggalan ber-
banding Singapura, Hong 
Kong dan Korea, kerajaan 
memberi tumpuan kepada 
empat bidang pada peringkat 
awalan iaitu: 

• Meningkatkan kadar 

MENINGKATKAN kadar pendaftaran prasekolah untuk kanak-kanak berusia empat hingga lima 
tahun diberikan tumpuan . 

pendaftaran prasekolah un­
tuk kanak-kanak berusia em­
pat hingga lima tahun dan 
mempertingkatkan kualiti 
sistem pendidikan. 

• Memastikan semua ka-
nak-kanak berupaya me-

nguasai kemahiran asas li-
terasi dan numerasi selepas 
tiga tahun pendidikan 

• Membangunkan Seko-
lah Berprestasi Tinggi (SBT) 
dan mempert ingkatkan 
prestasi semua sekolah da-
lam sistem. 

• Mempertingkatkan de-
ngan ketara prestasi guru be-
sar dan pengetua melalui pe-

ngurusan prestasi. 
Dalam aspek pendaftaran 

prasekolah, kerajaan menge-
nai pasti tujuh teras bagi 
memperkasa tadbir urus dan 
pelaksanaan pendidikan pra-

sekolah yang berkualiti an-
taranya; 

• Penubuhan Jawatanku-
asa Penyelarasan Prasekolah 
Kebangsaan serta Bahagian 
Pendidikan Awal Kanak-ka-
nak. 

• Prasekolah dalam Ke-
menterian Pelajaran men-
tadbir urus semua penyedia 
prasekolah. 

• Kurikulum Standard 

Prasekolah Kebangsaan 
(KSPK). 

• Menyeragamkan bantu-
an kepada murid prasekolah 
kerajaan dan meningkatkan 
kualiti guru dan pembantu 

guru. 
• Menambah bilangan ke-

las prasekolah khususnya ba-
gi kanak-kanak berusia em-
pat tahun. 

• Meningkatkan perkong-
sian pintar kerajaan-swasta 
dalam pendidikan praseko-
lah. 

• Mewujudkan Sistem 
Maklumat Prasekolah Ke-
bangsaan. 

PELAJAR Sekolah Menengah Kebangsaan (P) Sri Aman, Petaling Jaya yang terpilih sebagai Sekolah Berprestasi Tinggi (SBT) mengulang kaji pelajaran di perpustakaan. 

100 Sekolah Berprestasi Tinggi menjelang 2012 
D EMI menjamin kelang-

sungan pendidikan ne-
gara, di samping melonjak-
kan standard pendidikan ke 
tahap lebih tinggi, kerajaan 
mensasarkan penubuhan 100 
Sekolah Berprestasi Tinggi 
(SBT) menjelang 2012 yang 
memberi tumpuan terhadap 
pelajar cemerlang. 

SBT adalah sekolah bertaraf 
dunia yang mampu menyaingi 

pencapaian antarabangsa se-
lain membuka peluang kepada 
pelajar melanjutkan pelajaran 
ke institusi pendidikan terke-
muka, seterusnya menjadi pe-
mimpin dalam bidang masing-
masing. 

Sebagai sekolah yang mem-
punyai watak, identiti tersen-
diri dan unik serta menyerlah 
dalam semua aspek pendidi-
kan, kerajaan memutuskan 

menjadikan SBT sebagai Bi-
dang Keberhasilan Utama 
(NKRA) pendidikan bagi me-
lonjakkan kecemerlangan se-
kolah, mewujudkan suasana 
pembelajaran kondusif bagi 
pelajar cemerlang dan contoh 
kepada sekolah lain. 

Dengan inisiatif penubu-
han 20 SBT bermula tahun 
ini, sekolah berkenaan akan 
berperanan menjadi pem-

bimbing kepada sekolah lain 
dengan mewujudkan rangka-
ian 'mentoring dan coaching' 
antara sekolah. 

Pemilihan SBT adalah ber-
dasarkan beberapa kriteria 
iaitu pencapaian akademik 
yang cemerlang, personaliti 
unggul, anugerah kebangsa-
an dan antarabangsa, jalinan 
dengan institusi pengajian 
tinggi, jaringan kukuh dan 

penanda aras kebangsaan 
dan antarabangsa. 

Selaras tanggungjawab be-
sar digalas, SBT diberi gan-
jaran bagi melonjakkan ke-
cemerlangan sedia ada. An-
taranya kelonggaran memilih 
kurikulum dan kaedah pe-
ngajaran termasuk proses pe-
milihan serta penempatan se-
mula guru jika prestasi guru 
tidak memuaskan. 

Sasaran kuasai 
literasi, 
numerasi 
selepas 3 tahun 

S ISTEM pendidikan 
terbaik adalah me-

mastikan setiap kanak-
kanak berjaya tanpa me-
ngira latar belakang, se-
lain mengenai pasti pe-
lajar yang memerlukan 
bantuan. 

Untuk itu, kerajaan 
menetapkan sasaran se-
mua kanak-kanak ber-
upaya menguasai kema-
hiran asas literasi dan 
numerasi selepas tiga ta-
hun mengikuti pendidi-
kan rendah. 

la penting kerana pe-
rangkaan pada 2008 me-
nunjukkan 54,000 pelajar 
Tahun 1 (anggaran 13 
peratus daripada jumlah 
pengambilan pelajar Ta-
hun 1) tidak menguasai 
kemahiran literasi dan 
117,000 atau 24 peratus 
pelajar Tahun 4 tidak 

menguasai kemahiran 
numerasi ditetapkan. 

Bagi memastikan se-
mua kanak-kanak mem-
punyai literasi dan ke-
mahiran numerasi sele-
pas tiga tahun 
pendidikan sekolah ren-
dah, kerajaan mewujud-
kan Program Literasi 
dan Numerasi (LINUS) 
yang mengandungi 
enam strategi dengan 
memfokuskan kepada 
semua usaha utama li-
terasi dan numerasi an-
tara ny a; 

• Mengadakan sari-
ngan tiga kali setahun 
pada Mac, Jun dan Sep-
tember bagi mengenai 
pasti sama ada pelajar 
perlu mengikuti prog-
ram LINUS atau program 
Pendidikan Khas jika 
mempunyai ketidakupa-
yaan dalam pembelaja-
ran. 

• Latihan kepada 
17,000 guru untuk me-
ngajar modul baru LI-
NUS. 

• Pemantauan dan 
penyeliaan intensif ke 
atas 10 peratus sekolah 
tercorot. 

Di samping itu, bagi 
mempertingkatkan ke-
berhasilan pendidikan, 
strategi kerajaan akan 
turut memberi tumpuan 
kepada peningkatan 
prestasi guru besar dan 
pengetua melalui pe-
ngurusan prestasi; 

• Pencapaian kese-
mua 9,900 sekolah akan 
disenarai. 

• Sekolah prestasi ter-
corot dikenal pasti ber-
dasarkan skor komposit 
terendah. 

• Latihan dan bimbi-
ngan bagi memperting-
katkan tahap prestasi. 

Penambahbaikan pengangkutan awam 
Oleh S A n a n d K u m a r 
bhnews@bharian.com.my 

K ERAJAAN bermatla-
mat meningkatkan 
peratusan pengguna-

an pengangkutan awam pada 
waktu puncak, dari jam 7 pa-
gi hingga 9 pagi di Lembah 
Klang, kepada 13 peratus 
pada 2010 dan 25 peratus pada 
2012. 

Ini bermakna, bilangan 
pengguna di Lembah Klang 
adalah bersamaan dengan 
pertambahan sebanyak 2.5 
kali iaitu daripada kira-kira 
240,000 penumpang setiap ha-
ri (ketika waktu puncak pagi) 
kepada kira-kira 600,000 pe-
numpang pada 2012. 

Pada masa sama, kerajaan 
ingin memperbaiki waktu 
perjalanan dan kebolehper-
cayaan selain memperting-
katkan keselesaan serta ke-
mudahan. Ia juga untuk 
mempertingkatkan pencapa-
ian supaya peratusan pendu-

duk yang menetap dalam 
lingkungan 400 meter dari la-

luan pengangkutan awam 
meningkat daripada 63 pera-
tus kepada 75 peratus pada 
2010. 

Bagi mencapainya, empat 
langkah akan diambil yang 
bermula tahun lalu hingga 
2012. 

Langkah itu ialah menye-
laraskan kapasiti sistem 
yang sudah mencapai had-
nya; merangsang perminta-
an bagi menarik rakyat 
menggunakan pengangku-
tan awam; menghalang ken-
deraan berat daripada mema-
suki kawasan perniagaan pu-
sat (CBD) dan penyusunan 
semula agensi kawal selia. 

Selain keseluruhan peng-
gunaan pengangku tan 

Matlamat tingkat peratusan pengguna waktu puncak di Lembah Klang 
FAKTA NOMBOR 

2 4 0 , 0 0 0 
pengguna 
Pengangkutan awam waktu 

puncak di Lembah Klang 2010 

6 0 0 , 0 0 0 
pengguna 
Pengangkutan awam waktu 

puncak di Lembah Klang 2012 

1 2 
koridor 

Laluan khas bas di Lembah Klang 

awam, empat bidang fokus 
juga dikenal pasti bagi me-
ngukuhkan usaha mening-
katkan perkhidmatan peng-
angkutan awam di bandar, 
iaitu; 

•Kebolehpercayaan dan 
masa perjalanan 

•Keselesaan dan kemuda-
han 

•Kebolehcapaian dan ke-
salinghubungan 

•Ketersediaan dan keupa-
yaan. 

Pada 2012, kapasiti komu-
ter KTM dan LRT akan di-
pertingkatkan sebanyak 1.7 
sehingga empat kali ganda 
(bergantung kepada laluan 

KAPASITI penumpang menggunakan komuter KTM disasarkan meningkat dengan memperbaiki waktu perjalanan dan keselesaan 
perkhidmatan. 

tertentu). Laluan bas yang 
khusus merentasi 12 koridor 
utama di Lembah Klang 
akan diperkenalkan secara 
berperingkat tertakluk ke-
pada perincian kejuruteraan 
dan kajian perancangan. 

Secara keseluruhan, per-
khidmatan melalui 12 ko-
ridor itu akan dapat me-
nampung 35,000 penum-
pang s e h i n g g a 55,000 
penumpang pada waktu 
puncak pagi selain penam-
bahan 850 bas. 

Suruhanjaya Pengangku-
tan Awam Darat (SPAD) pula 
akan beroperasi sepenuhnya 
pada akhir tahun ini. 

• Tiket tanpa tunai 
mempunyai potensi 
menjimatkanseparuh 
tempoh menaiki 
pengangkutan awam 

• Tiket tanpa tunai 
mempunyai potensi 
penjimatan sehingga 
RM12 juta dalam 
jumlah hasil tahunan 

• Pelaksanaan 

Perhentian bas lebih canggih 
B 

KUALITI perhentian bas sekitar Lembah Klang akan dipertingkatkan bagi menarik orang ramai 
mengguna bas pada waktu puncak 

AGI menambah baik bi-
dang pengangkutan 

awam, kualiti perhentian bas 
akan dipertingkatkan yang 
mana jadual perj alanan akan 
dipaparkan di setiap perhen-
tian bas. 

Pada masa ini, ada lebih 
daripada 4,000 perhentian 
bas di Lembah Klang yang 
mana 40 peratus adalah per-
hentian tidak berbumbung 
dan tidak mempunyai papan 
tanda sempurna. 

Bagi merealisasikan per-
kara itu, semua perhentian 
bas di Lembah Klang akan 
diberi nombor secara teratur 
dan meneroka secara agresif 
semua peluang kerjasama de-
ngan syarikat swasta, seperti 
agensi pengiklanan bagi 
membantu membiayai serta 
menyelenggarakan perhenti-
an bas di bawah kendalian 

semua pihak berkuasa tem-
patan (PBT). 

Selain itu, papan tanda 
yang jelas mengandungi ja-
dual perjalanan bas bagi se-
mua operator juga akan di-
sediakan di semua perhen-
tian bas. 

Namun begitu, ada caba-
ran perlu dihadapi dalam me-
laksanakan inisiatif itu iaitu 
masalah vandalisme dan pe-
nampilan notis sosial (pin-
jaman wang dan perkhidma-
tan tuisyen) di papan tanda 
disediakan. 

Aktiviti penguatkuasaan 
dilakukan termasuk meng-
galakkan orang ramai mela-
porkan insiden vandalisme 
(melalui talian aduan) dan 
mengambil tindakan terha-
dap individu yang melaku-
kannya. 

Penguatkuasaan kendera-

an persendirian dan teksi 
adalah satu lagi isu pengang-
kutan awam yang memerlu-
kan penyelarasan dan usaha 
sama dikalangan 13 agensi 
penguat kuasa yang terbabit 
antaranya PBT, Polis Diraja 
Malaysia (PDRM), Jabatan 
Pengangkutan Jalan (JPJ) 
dan Lembaga Pelesenan Ken-
d e r a a n P e r d a g a n g a n 
(LPKP). 

Inisiatif itu termasuk pe-
ningkatan penggunaan ko-
munikasi dan maklumat (IT) 
dan teknologi pengawasan 
bagi mengesan serta meng-
hukum mereka yang tidak 
mematuhi peraturan selain 
menambah bilangan anggota 
penguat kuasa. 

Tindakan itu bertujuan 
memastikan pesalah lalu-lin-
tas tidak terlepas daripada 
hukuman. 

Tiket pintar mengurangkan masa perjalanan 

• Pengurangan masa menaiki pengangkutan awam 

• Berbaris panjang pada 
waktu puncak • 25-30% masa 
menunggu waktu 

• Menebus kembali kerugian 

• Transaksi tunai memberi ruang 
pada penipuan kecil-potensi 
kerugian pendapatan sehingga-
20% 

• Penciptaan 1 tiket 1 perjalanan lancar 

• 16 operator di Lembah Klang dengan 16 tiket 

mailto:bhnews@bharian.com.my

Takrifan baru 
mengikut 
keadaan 
sosioekonomi 

G OLONGAN miskin dan 
miskin tegar kini dike-

nal pasti berdasarkan tak-
rifan baru mengikut kea 
daan sosioekonomi khusus 
negara ini dan tidak lagi me-
ngikut garis paduan Penda-
patan Garis Kemiskinan 
(PLI), yang digunakan sela-
ma ini. 

Berdasarkan takrifan baru 
itu: 

• Isi Rumah Berpendapa-
tan Rendah (LIH) adalah isi 
rumah yang mempunyai 
jumlah pendapatan atau ku-
rang daripada atau bersama-
an dengan RM2,000 sebulan, 
yang mewakili 75 peratus 
pendapatan di Malaysia. Ia 
ditakrifkan sebagai jumlah 
purata nasional. 

• Walaupun ada sesete-
ngah pihak mungkin berang-
gapan pendapatan bulanan 
isi rumah RM2,000 agak se-
lesa, realitinya kos sara hi-
dup semakin meningkat dan 
ia mengekang kuasa berbe-
lanja kumpulan ini dan se-
terusnya meningkatkan ke-
sukaran hidup. 

• Miskin adalah isi rumah 
dengan jumlah pendapatan 
kurang daripada atau bersa-
maan dengan RM750 sebu-
lan. Ini adalah berdasarkan 
PLI dan adalah jumlah pu-
rata nasional. 

• Miskin tegar menggam-
barkan isi rumah yang mem-
punyai jumlah pendapatan 
kurang daripada atau bersa-
maan dengan RM440 sebulan 
untuk menampung perbelan-
jaan keluarga. 

Ini adalah berdasarkan 
PLI makanan dan jumlah pu-
rata nasional. 

Sebelum ini, tahap kemis-
kinan ditentukan menerusi 
PLI, yang berdasarkan kepa-
da keperluan minimum un-
tuk makanan oleh seisi ru-
mah (bahagian PLI maka-
nan) dan barangan bukan 
makanan seperti pakaian, se-
wa, bahan api dan elektrik 
(bahagian PLI bukan maka-
nan). 

Keluarga yang hidup di ba-
wah PLI adalah mereka yang 
hidup dalam kemiskinan, 
manakala mereka yang hi-
dup di bawah PLI makanan 
diklasifikasikan sebagai go-
longan miskin tegar yang 
perlu dibantu untuk membo-
lehkan mereka mendapatkan 
kehidupan lebih baik. 

Pada masa lalu, satu da-
ripada kekurangan yang per-
nah dihadapi kerajaan ada-
lah untuk mendapatkan kata 
sepakat mengenai PLI di ka-
langan pelbagai kementerian 
dan agensi. 

Ini menyukarkan kerjasa-
ma bagi mengenai pasti dan 
membantu kumpulan miskin 
yang disasarkan khususnya 
di pedalaman. 

Gerakan 1 Azam basmi 
kemiskinan, miskin tegar 
5 langkah tingkat taraf hidup golongan berpendapatan rendah 

MASIH terdapat lebih daripada 200,000 keluarga diklasifikasikan sebagai miskin. 

Oleh Hussain Said 
hussain@bharianxom.my 

L IMA langkah digaris-
kan bagi memastikan 
Gerakan 1 Azam, se-

buah program komprehensif 
untuk meningkatkan taraf 
kehidupan golongan berpen-
dapatan rendah, berjaya 
mencapai matlamat. 

• Menilai daya produkti-
viti (keupayaan untuk beker-
ja) dan bagi mereka yang ti-

dak berupaya secara fizikal 
atau tidak sihat mental, akan 
disediakan keperluan bantu-
an serta pemulihan supaya 
mereka boleh beransur-ansur 
menjadi golongan produktif. 

• Memadankan individu 

produktif dengan jawatan ko-
song yang ada dan ekonomi 
lain yang bersesuaian, mi-
salnya pertanian dan pernia-
gaan kecil. 

• Menyediakan latihan ba-
gi mereka yang tidak mem-
punyai kemahiran yang di-
perlukan. 

• Memantau dan menye-
diakan bantuan berterusan 
dalam jangka pendek apabila 
seseorang itu mendapat pe-
kerjaan atau memulakan 
perniagaan. 

• Mengeluarkan mereka 
daripada senarai sokongan 
apabila sudah memperoleh 
pendapatan yang kukuh. 

Di bawah 1 Azam, kerajaan 
juga menetapkan beberapa 

inisiatif iaitu 1 Azam Kerja, 
yang memadankan golongan 
miskin dan miskin tegar de-
ngan peluang pekerjaan dan 
menggalakkan mereka me-
ngambil peluang pekerjaan 
dalam sektor kekurangan te-
naga rakyat Malaysia. 

Kerajaan akan memudah-
kan penempatan kerja untuk 
jawatan berkemahiran ren-
dah seperti pembantu ru-
mah, pekerja stesen minyak, 
pengawal keselamatan, pela-
yan restoran dan buruh bi-
naan. 

Untuk tujuan itu, kerajaan 
akan membekukan pengam-
bilan buruh asing; mengga-
lakkan majikan mengutama-
kan rakyat Malaysia untuk 

GERAKAN 1 Azam tingkat taraf kehidupan golongan berpendapatan rendah. 

jawatan berkemahiran ren-
dah dan separuh mahir; me-
nubuhkan JobMalaysia Cen-
tres dan JobMalaysia Points 
bagi memadankan orang 
yang mencari pekerjaan de-
ngan peluang pekerjaan serta 
menawarkan program pem-
bangunan kemahiran kepada 
golongan miskin dan miskin 
tegar melalui kolej komuniti 
dan institut kemahiran. 

Di bawah inisiatif 1 Azam 
Niaga, kerajaan akan meng-
galakkan keusahawanan dan 
penubuhan perniagaan kecil, 
misalnya, perniagaan maka-
nan seperti masakan rumah 
dan perniagaan dalam talian 
dengan menyediakan latihan 
dan dana sebagai bantuan 
untuk memulakan perniaga-
an kecil. 

Menerusi 1 Azam Khidmat 
pula, kerajaan akan memberi 
kemudahan untuk menubuh-
kan perniagaan perkhidma-
tan kecil termasuk perniaga-
an perkhidmatan berasaskan 
inovasi, misalnya program 
homestay, kantin bergerak, 
pusat mencuci kereta berge-
rak, pusat penjagaan harian 
untuk warga emas atau ka-
nak-kanak dan perniagaan 
pemasangan berkemahiran 
rendah dari rumah. 

Di bawah inisiatif 1 Azam 
Tani, kerajaan akan mem-
bantu golongan miskin dan 
miskin tegar dalam pernia-
gaan pertanian kecil-kecilan 
yang mendatangkan hasil ce-
pat. 

Capai 
matlamat 
akhir 
tahun ini 

W ALAUPUN kerajaan 
berjaya mengu-

rangkan kadar kemiski-
nan, masih terdapat lebih 
daripada 200,000 keluar-
ga diklasifikasikan seba-
gai miskin iaitu pendapa-
tan bulanan kurang da-
ripada RM750 sebulan di 
negara ini. 

Lebih daripada 40,00 
keluarga diklasifikasikan 
sebagai sangat miskin 
atau miskin tegar dengan 
pendapatan kurang dari-
pada RM440 sebulan atau 
RM15 sehari. 

Sehubungan itu, kera-
jaan berazam membasmi 
kemiskinan tegar sepe-
nuhnya pada akhir 2010 
dan mengurangkan tahap 
kemiskinan di antara 
2010 hingga 2012 melalui 
tiga langkah. 

Langkah pertama, me-
nyeragamkan takrifa-
kumpulan berpendapa-
tan rendah di semua ke-
menterian dan agensi un-
tuk mempercepatkan ker-
jasama dalam mengenai 
pasti dan membantu 
kumpulan sasaran kemis-
kinan. 

Kedua, kerajaan akan 
berusaha melaksanakan 
beberapa inisiatif berim-
pak tinggi dengan segera 
dan membuat persediaan 
bagi tindakan jangka 
panjang. 

Inisiatif ini akan mem-
perbaiki kebajikan dan 
membina potensi penda-
patan bagi memastikan 
kemampanan. 

Langkah terakhir ialah 
kerajaan akan menetap-
kan penggerak bagi me-
mastikan penyampaian 
inisiatif dapat disampai-
kan dengan lebih cekap 
dan berkesan dengan 
melaksanakan perubahan 
struktur, termasuk mem-
bentuk satu entiti Per-
khidmatan Pembangunan 
Sosial (SDS). 

Selain itu, kerajaan 
akan menubuhkan Ins-
pektorat SDS yang be-
bas untuk menyiasat 
dan mendakwa penipu-
an kebajikan, mengum-
pul semua pangkalan 
data yang mengandungi 
data isi rumah berpen-
dapatan rendah ke da-
lam e-Kasih. 

Kerajaan juga akan ber-
usaha mengurangkan 
masa memproses untuk 
pembayaran bantuan dari 
tempoh dua bulan yang 
diamalkan sekarang ke-
pada tujuh hari menje-
lang 2012 untuk mem-
perbaiki taraf hidup go-
longan sasaran. 

mailto:hussain@bharianxom.my

Pelaburan kemudahan luar bandar 
Kerajaan belanja RM18 bilion dalam tempoh tiga tahun bangun prasarana 

KEMUDAHAN jalan raya antara yang diberi penekanan dalam mempertingkatkan prasarana luar bandar 

Oleh Norfatimah Ahmad 
bhnews@bharianxom.my 

K E R A J A A N a k a n 
m e m b e l a n j a k a n 
RM18 bilion dalam 

tempoh tiga tahun akan da-
tang bagi meningkatkan ke-
mudahan asas di luar bandar, 
khususnya rangkaian jalan 
raya, perumahan, bekalan 
elektrik dan air, bagi memas-
tikan penduduk di kawasan 

itu tidak terus terpinggir da-
ripada kemajuan. 

Pada masa ini, secara pu-
rata kira-kira 35 peratus rak-
yat negara ini menetap di 
luar bandar. Angka ini ber-
beza di setiap negeri dengan 
ada negeri yang mencatat 70 
peratus penduduknya mene-
tap di kawasan berkenaan. 

Langkah penambahbaikan 
kemudahan itu membabitkan 
40 peratus isi rumah di Ma-

laysia Timur dan 12 peratus 
isi rumah di Semenanjung 
yang masih kekurangan ak-
ses air bersih dan air dirawat. 
Banyak kampung di Malaysia 
Timur juga belum dihubung-
kan dengan jalan raya dan 
tiada bekalan elektrik. 

Berdasarkan rekod, kese-
luruhan peruntukan pemba-
ngunan luar bandar berku-
rangan daripada paras ter-
tinggi 25 peratus dalam 

Rancangan Malaysia Ke-
enam kepada hanya 12.4 pe-
ratus dalam Rancangan Ma-
laysia Kelapan. 

Berikutan itu, langkah 
memberi keutamaan kepada 
infrastruktur asas di kawa-
san luar bandar memboleh-
kan pengagihan kekayaan 
yang lebih saksama, memu-
dahkan aktiviti ekonomi mi-
salnya menghubungkan jalan 
raya bagi memudahkan per-

dagangan dan perniagaan. 
J i k a perancangan i n i 

mampu direalisasikan, ten-
tunya ia membolehkan per-
gerakan barangan dan per-
khidmatan yang lebih bebas, 
manakala penyediaan tenaga 
elektrik dan air perlu bagi 
kebanyakan jenis kegiatan 
perindustrian, selain mem-
punyai kesan langsung ter-
hadap Keluaran Dalam Ne-
gara Kasar (KDNK). 

Tiga langkah 
jamin kejayaan 
T IGA perkara diberi per-

hatian utama dalam me-
mastikan program besar 
pembangunan infrastruktur 
asas luar bandar (RBI) mem-
babitkan pembinaan kemu-
dahan jalan raya, rumah, be-
kalan elektrik dan air, men-
capai kejayaan menjelang 
akhir 2012. 

Pertama, mengoptimum-
kan tempoh masa yang di-
perlukan bagi proses pentad-
biran dan penyediaan kemu-
dahan itu; kedua, sumber 
bekalan (sumber manusia, 
bahan dan jentera) yang men-
cukupi untuk tujuan itu; dan 
ketiga, struktur kawalan dan 
pengurusan yang berkesan 
untuk memantau dan menye-
laras program. 

Usaha itu penting bagi 

memastikan pelaburan be-
sar untuk program i n i , 
membabitkan pembinaan 
11 kali ganda panjang ki-
lometer (km) jalan raya, 2.5 
kali ganda bilangan rumah, 
lima kali ganda rumah yang 
mempunyai tenaga elektrik 
dan tujuh kali ganda rumah 
dengan bekalan air bersih, 
dapat dicapai dalam tempoh 
tiga tahun yang ditetap-
kan. 

Tempoh masa yang diper-
lukan bagi pembangunan itu 
perlu dioptimumkan, terma-
suk dalam proses tender ter-
buka untuk melantik kon-
traktor. Jika sebelum ini , 
tempoh pengiklanan hingga 
penganugerahan tender ter-
buka memakan masa empat 
ke lima bulan, ia kini akan 

PROJEK perumahan juga tidak ketinggalan dalam agenda pembangunan luar bandar. 

dikurangkan menjadi sepa-
ruh. 

Begitu juga keseluruhan 
proses pengambilan balik ta-
nah antara lapan hingga 11 
bulan dari tarikh mengemu-
kakan pelan awal hingga 
pembayaran pampasan dan 
penyerahan tapak akan di-
pendekkan kepada enam 
hingga lapan bulan. Tempoh 

masa mengemukakan tender 
kontrak bagi jalan raya, elek-
trik perumahan dan air juga 
dipendekkan sebanyak 40 
hingga 50 peratus. 

Bagi memastikan sumber 
yang mencukupi pula, penge-
luar sumber terbabit perlu 
meningkatkan kapasiti pe-
ngeluaran selain proses pe-
ngimportan bekalan diper-

mudahkan bagi memenuhi 
permintaan. 

Sementara itu, bagi me-
mastikan pengawalan dan pe-
ngurusan program dilaksa-
nakan secara berkesan, Sis-
tem Pemantauan Projek 
(SPP) II akan digunakan, bagi 
memastikan program itu di-
alksanakan mengikut peran-
cangan dan mengikut bajet. 

Program besar 
pembangunan 
infrastruktur asas 
luar bandar di 
Semenanjung, Sabah 
dan Sarawak 

Pembinaan lebih 7,000 
km jalan baru dan dinaik 
taraf menjelang 2012, 
1,900 km daripadanya di 
Sabah dan Sarawak. Di 
Semenanjung, ini akan 
menjadikan 91.4 peratus 
daripada penduduk 
tinggal dalam 
lingkungan lima km dari 
jalan yang diturap pada 
2010, meningkat kepada 
hampir 100 peratus pada 
2012. Ketika ini 
angkanya mencecah 91 
peratus. 

• Menyediakan 50,000 
rumah baru dan dibaik 
pulih untuk penduduk 
miskin dan miskin tegar 
luar bandar dengan dua 
pertiga daripadanya di 
Sabah dan Sarawak. 
Daripada 50,000 itu, 
iebih 16,000 rumah akan 
disediakan pada 2010. 

• Memastikan akses 
kepada air bersih atau 
air dirawat kepada lebih 
360,000 isi rumah 
tambahan. Khusus untuk 
Sabah dan Sarawak, 
program ini akan 
meningkatkan peratusan 
rumah luar bandar yang 
mendapat akses kepada 
air bersih masing-masing 
kepada 59 peratus dan 
62 peratus pada 2010, 
meningkat kepada 90 
peratus untuk kedua-
dua negeri pada 2012. 
Pada masa ini, peratusan 
yang dicapai untuk 
kedua-dua negeri 
terbabit adalah 57 
peratus. 

• Penyediaan akses 
kepada bekalan elektrik 
24 jam untuk lebih 
140,000 isi rumah 
tambahan menjelang 
2012. la dapat 
meningkatkan peratusan 
isi rumah yang 
mendapat akses kepada 
tenaga elektrik di 
Semenanjung, Sabah 
dan Sarawak masing-
masing kepada 99.6 
peratus, 81 peratus dan 
73 peratus pada 2010. 

F A K T A N O M B O R 

5 0 , 0 0 0 
rumah 

Untuk penduduk miskin dan 
miskin tegar luar bandar 

